
Stiwrâ mærradus dārbâšâ Gǫnâgâsâ nânodusâ; muđoi ī
oaǯǯŏ lāǥâlâšvuođâ. Gǫnâgâsâst nânoduvvum mærradus boatta
fābmui gǫl'bmâ māno dâst mâŋŋel gǫ dâm birrâ læ dieđetuvvum
dâm lakkai gǫ ǫw'dâlist læ nâmâtuvvum.

Dāk mærradusâk bǭttik âd'nui mâidai dǫbbĕ gǫst almennigstiw'râ
ieš ai'go boaʒŏǣlatusâ doaimâtit.

87. §. Boaʒŏǣlatus ǫk'tâsâšǣdnâmâ âl'dĕ boaʒŏguottom-distrivtâ
ǫlgubæl'dĕ.

Ǣnĕb-oasse ǫk'tâsâšǣdnâmâ æigadiin sat'ta, gǫ sin oasse
dâm ǫk'tâsâšǣdnâmist uccemusât dâkka bǣle dâst,  dâkkât mærradusâ
mâid ucceb-oasse æigadiin ī sattĕ vuos'talâs'tet, guottǫmǣdnâmâ
lai'gutâm birrâ boaʒŏǣlatus-âdnui, ǣnĕmusât lǫǥe jâkkai
âin hāveld, dâm oasest ǫk'tâsâšǣdnâmist gǫst boaʒŏǣlatus sat'ta
nuvt doaimâtuvvut âttĕ ī šâddâ sâggâ vâhagin dâhjĕ unukâsvuottân
æigadiidâ dâhjĕ, jǫs nuvt læ, ǣraidi gæin læ âdnemvuoi'gâdvuottâ.
Jǫs mærradusâ sistdoallo læ âttĕ ǣnĕb-oasse
æigadiin âlgisæsĕk lai'gutik guottomǣdnâmâ dâggar âno vāras,
de læ juokkĕ ucceb-oassai gul'le mield-æigadist vuoi'gâdvuottâ
gai'bedit bǣssât ǭsulâǯ'ǯân (ak'šunǣrân) boaʒŏǣlatus-sær'vai.

Mærradus, mi gâl'ga sistes doallât dâggar bâjasčuw'gitusâid
gǫ dâid mâk 86. §st nâmâtuvvujik, gâl'ga fârgâmusât sik'kâris
lakkai dieđetuvvut ucceb-oassai jâ dâidâ gæin læ âdnemvuoi'gâdvuottâ.
Dâk sat'tik mâŋemus mǣrest ǫvtâ māno mâŋŋel gai'bedit
ārvuštâllâmdoaimâtusâ dǫl'lujuvvut dâm birrâ, læ-gǫ ǫlguslai'gutæbme
lǫbalâš dâm miel'dĕ mi bâggjĕlist læ nâmâtuvvum, jâ
mâidai dâi lai'gutâm-ævtoi birrâ mâid mærradus sistes doalla.
Ārvuštâllâmdoaimâtusâ stiw'ri lænsman'ne.

88. §. Boaʒŏǣlatusâ birrâ dieđo-âd'dem.

a. Dât gi ai'go al'get boaʒŏǣlatusâ doaimâtit, gâl'ga lænsmanne
bǫk'tĕ âd'det fylkësman'nai dieđo dâm birrâ jâ mui'tâlit
mâggar lǫbiin jâ gǫst jâ mân ǫllo bǫc'cuiguim jâ gâlliin boaʒŏgæč'čiin
ai'go boaʒŏǣlatusâ doaimâtit. Boaʒŏǣlatus ī oaǯǯŏ
ālgâtuvvut ǫw'dâlgǫ guok'tĕ māno læk vassam dieđo âd'demâ
rājest.

b. Gæst læ dâggar boaʒŏǣlatus gǫ nâmâtuvvum læ dām
lāǥâ 85. §st, 86. §st dâhjĕ 87. §st dâhjĕ mars māno 12. bæive 1920

